
 
 

TREASURY and FINANCE department 
 

ᑐᓴᕐᑎᓯᐅᑎᒃ  

ᓯᑦᑎᒻᐸᒥᒃ ᓅᕕᒻᐸᒧᑦ 2022 

 
 
ᑮᓇᐅᔭᓕᕆᓂᖅ/ᑮᓇᐅᔭᓕᕆᕕᒃ 
 
ᑮᓇᐅᔭᓕᕆᕕᒃ ᐃᑉᐱᒋᔭᖃᕐᖁᖅ ᐃᓗᓐᓀᓂᒃ ᓄᐊᒋᐊᓕᓐᓂᒃ ᑮᓇᐅᔭᓂᒃ ᐊᑭᓕᕐᑕᐅᒋᐊᓕᓐᓄᑦ ᑲᑎᕕᒃ ᓄᓇᓕᓕᒪᑉ 
ᑲᕙᒪᖓᓄᑦ, ᐊᑐᐃᓐᓇᕈᕐᑎᕆᑦᓱᓂᓗ ᑕᒻᒪᓯᒪᔪᕐᓯᐅᑕᐅᒍᑎᑦᓴᓂ ᑮᓇᐅᔭᕐᑑᑎᕕᓂᕐᓂᒃ ᐃᓚᖃᕐᓱᓂ ᐃᒻᒥᒎᕐᑑᓱᑎᒃ 
ᑮᓇᐅᔭᓕᕆᔨᓂᒃ, ᓄᐃᑦᓯᓱᓂ ᒪᓂᔨᑦᓱᓂᓗ ᑲᑎᒪᔨᓄ ᐊᕐᕌᒍᑕᒫᕐᓯᐅᑏᑦ ᑮᓇᐅᔭᕐᑑᑎᐅᓛᓕᕐᒥᔪᓂᒃ.  
ᑮᓇᐅᔭᓕᕆᔨ ᐃᑉᐱᒋᔭᙯᓐᓇᓲᖅ ᐊᕐᕌᒍᓕᒫᒥ ᑎᒥᐅᔫᑉ ᖃᓄᐃᓕᖓᓕᕐᓂᖓᓂᒃ ᑮᓇᐅᔭᑎᒍᑦ ᐃᓚᐅᑎᓪᓗᒍ 
ᑮᓇᐅᔭᑎᒍᑦ ᖃᓄᖅ ᓱᕐᕃᒪᖔᑕ ᐊᖏᖃᑎᒌᒍᑎᐅᔪᑦ ᑲᕙᒣᓪᓗ.  ᐊᑐᐃᓐᓇᕈᐃᓲᖅ ᑐᕌᒐᐅᖁᒐᔭᕐᑕᒥᓂᒃ 
ᑐᓴᕐᑎᓯᑦᓱᓂᓗ ᑲᑎᒪᔨᓄᑦ, ᐳᕐᑐᓂᕐᓭᑦ ᑲᑎᒪᔨᖏᓐᓄᑦ, ᑲᒪᔨᒻᒪᕆᒻᒧᑦ, ᐱᓇᓱᐊᕐᕖᑦ ᑐᑭᒧᐊᕐᑎᓯᔨᖏᓐᓄᓗ.  
 
• ᐊᕗᖓᐅᓕᔪᑦ ᑮᓇᐅᔭᕐᑐᓂᕐᒧᑦ ᐱᐅᒡᒍᑎᒻᒪᕆᓐᓅᓕᖓᔪᑦ  
 
ᑲᔪᓯᒍᑎᕕᓂᖅ ᐊᕗᖓᐅᓕᔪᕐᑎᒍ ᑮᓇᐅᔭᕐᑐᒍᑕᐅᓂᐊᕐᓗᓂ (ᑭᖑᓪᓕᐹᖅ):  

 
ᓴᑑᑏᑦ ᒪᓂᔭᐅᔪᑦ ᓅᕕᒻᐸ 28, 2022-ᒥ ᑭᓯᑦᓯᒍᑎᒃ #118        

 $19,718,000  
 ᑮᓇᐅᔭᕐᑐᒋᐊᓕᕐᕿᓂᖓ ᑭᓯᑦᓯᒍᑎᒃ #83 (ᑎᓯᒻᐸ 13, 2017) $ 7 428 000 
 ᑮᓇᐅᔭᕐᑐᒋᐊᓕᕐᕿᓂᖓ ᑭᓯᑦᓯᒍᑎᒃ #101 (ᑎᓯᒻᐸ 5, 2017) $ 1 889 000  
 ᐃᓱᕐᕉᑎᒃ ᓯᑕᒪᖓᑦ IV ᑐᑦᓯᕋᐅᑎᖅ #16     $ 10 401 000  

- 10 ᐊᕐᕌᒨᓕᖓᔪᖅ  $4 055 500 
- 20 ᐊᕐᕌᒨᓕᖓᔪᖅ $ 6 345 500 

 
• ᑮᓇᐅᔭᑎᒍᑦ ᐊᖏᖃᑎᒌᒍᑏᑦ ᑐᕌᒐᖃᕐᓱᑎᒃ ᐱᓇᓱᐊᒐᑦᓭ/ᐱᔭᑦᓭᑦ  
ᑮᓇᐅᔭᓕᕆᔨ ᕿᒥᕐᕈᓲᖑᕗᖅ ᐃᓗᓐᓀᓂᒃ ᑮᓇᐅᔭᕐᑑᑎᓕᒫᓂᒃ ᓱᕐᕃᓂᖏᓐᓂᓗ ᐊᖏᖃᑎᒌᒍᑏᑦ 
ᐊᖏᖃᑎᒌᒍᑎᐅᒪᔪᑦ ᑲᒪᒣᓪᓗ ᐅᓐᓂᑑᔾᔨᓲᖑᒻᒥᓱᓂᓗ ᐃᓗᓐᓇᖏᓐᓄ ᐱᓇᓱᐊᕐᕕᐅᔪᓄᑦ ᑲᒪᔨᒻᒪᕆᐅᓪᓗ 
ᐊᓪᓚᕕᖓᓄᑦ ᑮᓇᐅᔦᑦ ᑐᕌᒐᖓᓅᓕᖓᔪᓂᒃ ᑮᓇᐅᔭᕐᑑᑎᕕᓂᕐᓂᓗ.  ᑮᓇᐅᔭᓕᕆᕕᒃ ᐃᓚᐅᓚᐅᔪᖅ 
ᑮᓇᐅᔭᕐᑐᒍᑎᓅᓕᖓᔪᓕᒫᓅᓕᖓᔪᓄᑦ ᐊᖏᖃᑎᒌᒐᓱᐊᕐᑐᓂ ᓄᑖᒧᑦ ᑲᑐᔾᔨᖃᑎᒌᑉ ᐊᖏᖃᑎᒌᖑᑎᒋᔭᖓᓄᑦ.  
 
ᑭᓇᐅᔭᓕᕆᔨᒃ ᒪᓂᔨᓚᐅᔪᔪᖅ ᑲᑎᕕᒃ ᓄᓇᓕᓕᒪᑉ ᑲᕙᒪᖓᑕ ᑮᓇᐅᔭᕐᑐᑎᖓᑕ 2022 
ᕿᒥᕐᕈᔭᐅᓂᖓᓅᓕᖓᔪᑉ ᑐᖓᓕᐊᑕ #2 ᑲᑎᒪᔩᑦ ᐱᐅᓯᕐᓲᑎᐅᖏᑐᕐᑎᒍᑦ ᑲᑎᒪᓂᖓᓄ ᓯᑦᑎᒻᐸ 22, 2022-
ᒥ.  ᑮᓇᐅᔭᓕᕆᕕᒃ ᐊᑐᐃᓐᓇᕈᕐᑎᕆᓲᖅ ᑲᑎᕕᒃ ᓄᓇᓕᓕᒫᑉ ᑲᑎᒪᔨᖓᑕ ᑮᓇᐅᔭᕐᑑᑎᒋᓛᕐᑕᖓᑕ 2023-ᒧ 
ᐃᓚᖃᕐᓱᓂ ᐱᓇᓱᕐᕕᑦ ᑐᑭᒧᐊᕐᑎᓯᔨᖏᓐᓂᒃ ᒪᓂᑦᓱᒋᓪᓗ ᓅᕕᒻᐸᒥ ᑲᒪᔨᒻᒪᕆᐅᑉ ᐊᓪᓚᕕᖓᓄ, 
ᐳᕐᑐᓂᕐᓴᓄᓪᓗ.  ᑮᓇᐅᔭᓕᕆᔨᒃ ᒪᓂᔨᓂᐊᕐᓱᓂ ᑮᓇᐅᔦᑦ ᑐᕌᒐᒋᓂᐊᕐᑕᖓᓂᒃ ᐱᐅᓯᕐᓲᑎᐅᖏᑐᕐᑎᒍᑦ 
ᑲᑎᒪᓂᖓᓄ ᑎᓯᒻᐸ 8, 2022-ᒥ.  
 
ᑮᓇᐅᔭᓕᕆᔨᒃ ᐱᓇᓱᐊᖃᑎᖃᓚᐅᔪᒻᒥᔪᖅ ᐊᑌᓐᓇᑐᒥᒃ ᐱᓇᓱᒐᑦᓴᓕᕆᕕᐅᑉ ᐱᓇᓱᕝᕕᖓᓂᒃ 
ᑮᓇᐅᔭᕐᑑᑎᑦᓴᖓᑕ ᑑᕌᒐᖓᓂᒃ 2022-2023 ᕿᒥᕐᕈᔭᐅᒋᐊᓪᓚᓂᐅᑉ ᑐᖓᓕᐊᑕ #2, ᒪᓂᔭᐅᔪᖅ ᑕᕝᕙᓂ 
ᑲᑎᒪᔩᑦ ᑲᑎᒪᓂᖓᓂ.   

ᐆᑦᑑᐸᒥ ᑲᑎᕕᒃ ᓄᓇᓕᓕᒫᑉ ᑲᕙᒪᖓᑕ ᓯᓚᑖᒍᑦ ᑮᓇᐅᔭᓕᕆᔨᖏᑦ ᑕᒻᒪᓯᒪᔪᕐᓯᐅᑏᑦ ᐱᒋᐊᓚᐅᔪᑦ 
ᐸᕐᓀᒋᐊᖕᖓᓯᑦᓱᑎᒃ 2022-ᓂᑌᑦ ᑕᒻᒪᓯᒪᔪᕐᓯᐅᑕᐅᒋᐊᓕᓐᓂᒃ.  ᑮᓇᐅᔭᓕᕆᓂᑎᒎᕐᑐᑦ ᑮᓇᔭᓕᕆᕕᐅᓪᓗ 
ᐱᓇᓱᒃᑎᖏᑦ ᐃᓚᐅᓚᐅᔪᑦ ᑕᕝᕙᓂ ᐱᓇᓱᐊᕐᓂᐅᔪᒥ.  
  

 
ᓄᓇᕕᒻᒥ ᐊᑭᑐᔪᕐᒥᐅᖑᓂᕐᒨᓕᖓᔪᓄᑦ ᐊᑭᑭᓪᓕᒋᐊᕈᑏᑦ  
ᑯᐯᒃ ᑲᕙᒪᖓ ᑮᓇᐅᔭᖃᕐᑎᓯᓲᖑᕗᖅ ᑕᒪᑦᓱᒥᖓ ᑲᑎᕕᒃ ᓄᓇᓕᓕᒫᑉ ᑲᕙᒪᖓᓗ ᐊᐅᓚᑦᓯᑎᓪᓗᒍ ᑖᒃᑯᓂᖓ 
ᐱᖓᓲᔪᕐᑐᓂᒃ ᐊᑭᑭᓪᓕᒋᐊᒍᑎᐅᔪᓂᒃ:  ᐃᓄᑐᙯᑦ ᐃᑲᔪᕐᓯᔭᐅᓂᖏᑦ, ᖃᖓᑦᑕᐅᑏᑦ ᐊᑭᑭᓪᓕᒋᐊᕐᑕᐅᓂᖏᑦ, 
ᓂᕿᑐᐃᓐᓀᑦ ᓄᓇᓕᒻᒥᒃ ᓴᐳᒻᒥᒍᑏᑦ (ᓄᓇᓖᑦ ᑲᕙᒫᐱᖏᑦ), ᐃᓗᓕᖁᑏᑦ ᒪᙯᓯᐅᑏᓪᓗ ᐱᐅᒡᒍᑏᑦ ᓂᖀᓪᓗ 
ᐅᕐᓱᐊᓗᓪᓗ.  
 
ᑲᑎᕕᒃ ᓄᓇᓕᓕᒫᑉ ᑲᕙᒪᖓᓗ ᒪᑭᕝᕕᐅᓗ ᐳᕐᑐᓂᕐᓴᒋᒃ ᑐᑭᑖᓲᖑᕘᒃ ᖃᓄᐃᑦᑑᓂᐊᕐᖔᑕ ᐊᑭᑭᓪᓕᒋᐊᕈᑏᑦ.  
ᑲᑎᕕᒃ ᓄᓇᓕᓕᒫᑉ ᑲᕙᒪᖓᑕ ᑮᓇᐅᔭᓕᕆᔨᖓ ᑲᒪᒋᔭᑦᓴᔭᖃᓪᓚᕆᕐᐳᖅ ᐊᐅᓚᑕᐅᓂᕆᒋᐊᓕᖓᓂᒃ 
ᐊᑭᑭᓪᓕᒋᐊᕈᑎᐅᔪᑦ ᐱᓇᓱᐊᖃᑎᖃᕐᓱᓂᓗ ᑲᒪᔨᒻᒪᕆᐅᑉ ᐊᓪᓚᕕᖓᓂᒃ ᖃᓄᐃᓕᖓᒋᐊᖃᕐᓂᖓᓂᒃ 
ᐊᑭᑭᓪᓕᕆᒍᑏᑦ.  
 
ᐱᒻᒪᕆᐅᑦᓱᓂ ᐅᓄᕐᓯᒋᐊᕈᑎᒃ ᐅᕐᓱᐊᓗᒻᒨᓕᖓᔪᖅ ᐊᑑᑎᓚᐅᔪᕗᖅ, ᓂᕆᐅᓇᓚᐅᔪᒐᒥ, ᓯᑦᑎᒻᐸ 1-ᖑᑎᓪᓗᒍ.  
ᑲᑎᕕᒃ ᓄᓇᓕᓕᒫᑉ ᑲᕙᒪᖓ ᒪᑭᕝᕕᓗ ᑐᑭᑖᓚᐅᔫᒃ ᐅᓄᕐᓯᒋᐊᓚᖓᑎᓪᓗᒍᑦ ᑮᓇᐅᔦᑦ 
ᐃᑲᔪᕐᓯᒋᐊᕈᑎᐅᓚᖓᔪᑦ ᐃᓚᐅᔫᔪᓄᑦ ᐃᒣᓪᓗᐊᑐᓄᑦ .40c ᐊᑕᐅᓯᖅ ᓖᑕ-ᒥᒃ .75c ᓖᑕ-ᒧᑦ, 
ᐊᑭᑦᑐᓗᐊᕌᓗᖁᓇᒍ $2.685-ᒥᑦ $1.935-ᒧᑦ. ᑖᓐᓇ ᑮᓇᐅᔦᑦ ᑐᕌᒐᖓ ᒫᓐᓇᐅᓂᖓᓂ 
ᐊᕗᖓᐅᓕᑎᑦᓯᒍᓐᓇᖏᑦᑐᖅ ᐊᑭᑭᓪᓕᒋᐊᕈᑎᐅᔪᒥᒃ ᐊᕐᕌᒎᑉ ᐅᖓᑖᓄᑦ.  
 
ᐆᑑᐸᒥ, ᑐᑭᒧᐊᕐᑎᓯᔨ ᐊᑭᑭᓪᓕᒋᕈᑎᒧ ᐅᐸᐅᑎᓚᐅᔪᖅ ᒪᕐᕉᓄᑦ ᓄᓇᓖᓐᓄ ᑐᑭᓯᑎᑦᓯᒋᐊᕐᑐᓱᓂ 
ᑕᒪᑦᓱᒧᖓᓕᖓᔪᓂᒃ ᑐᑦᓯᕋᐅᑎᐅᓲᓂᒃ ᐅᑎᕐᕕᐅᒍᒪᔪᓄᑦ ᑭᐅᒍᓐᓇᓚᖓᑦᓱᓂᓗ ᐊᐱᕆᐅᑎᐅᒋᐊᓕᓕᒫᓂᒃ.  
ᓯᕗᓂᕆᓚᐅᔭᖓ ᐃᓗᓐᓀᓄᑦ ᐅᐸᐅᑎᒐᔭᕐᓗᓂ ᓄᓇᓕᓕᒫᓄᑦ ᐊᕐᕋᒍᒥ, ᑲᔪᖏᕐᓭᓚᖓᓗᓂᓗ 
ᑐᑦᓯᕋᖃᑦᑕᑐᑦᓴᐅᒋᐊᖏᓐᓂᒃ ᐃᑲᔪᕐᓯᒪᓗᒋᓪᓗ ᑐᑦᓯᕋᐅᑎᓕᐅᓕᕐᐸᑕ ᑕᑕᑦᓴᕆᐊᓕᓐᓂᒃ ᓱᑲᓐᓂᓴᐅᖃᑦᑕᓂᐊᕐᒪᑕ 
ᐅᑎᕐᕕᐅᒍᑎᒋᒋᐊᓕᖏᑦ ᑲᑎᕕᒃ ᓄᓇᓕᓕᒫᑉ ᑲᕙᒪᖓᓐᓂᒃ.  
 
 

ᑮᓇᐅᔭᓕᕆᕕᒃ 

ᑎᓕᔭᐅᒪᐅᑎᖓ ᑮᓇᐅᔭᓕᕆᕕᐅᑉ ᐱᓇᓱᐊᕐᕕᖓᑕ ᑐᖕᖓᕕᖃᕐᖁᖅ ᒪᓕᒐᒻᒪᕆᒻᒥᒃ ᑭᓯᑦᓯᒍᑎᓕᒻᒥᒃ 2015-05 
ᐃᓚᓕᒃ ᓯᕗᓕᕐᑕᐅᒋᐊᖃᓐᓂᕃᔪᖅ ᓄᐃᑦᓯᓂᕐᒥᒃ ᐊᓪᓚᓕᕆᓂᖃᕐᓗᓂᓗ ᑮᓇᐅᔭᕐᑐᕈᑎᐅᒋᐊᓖᑦ 
ᓈᒻᒪᓈᑦᓯᐊᕋᓗᐊᕐᒪᖔᑕ ᑲᑎᕕᒃ ᓄᓇᓕᓕᒫᑉ ᑲᕙᒪᖓ ᑐᑭᓯᓇᑦᓯᐊᑐᓂᓪᓗ ᐃᔨᕐᑐᐊᖃᖕᖏᑐᓂᓪᓗ ᑮᓇᐅᔭᕐᑑᑎᓂᒃ 
ᑐᓴᕐᑎᓯᒍᑎᖃᓲᖑᓗᓂ.  ᑖᒃᑯᐊ ᐱᔭᑦᓴᕆᔭᖏᑦ ᑎᑭᐅᑎᔭᐅᒍᓐᓇᑐᑦ ᑕᕝᕘᓇ ᓈᒻᒪᓈᑦᓯᐊᑐᒃᑯᑦ ᓇᐅᑦᓯᑐᕐᓂᑯᒃ 
ᐊᔪᕿᒋᐊᕈᑎᐅᔪᐃᓪᓗ ᐃᓗᓐᓀᓄ ᐱᓇᓱᐊᕐᑐᓄᑦ.  ᐃᓗᓐᓈᒍᓪᓗ ᐃᑉᐱᔭᖃᕆᐊᖃᕐᒥᓱᓂ ᐊᐅᓚᑦᓯᓱᓂᓗ 
ᑲᒪᒋᔭᖃᕐᓗᓂ ᑲᑎᕕᒃ ᓄᓇᓕᓕᒫᑉ ᑲᕙᒪᖓᑕ ᑮᓇᐅᔭᕐᑑᑎᖏᓐᓂᒃ ᓈᒻᒪᓈᑦᓯᐊᑐᒥᒃ ᐊᑐᕋᓗᐊᕐᒪᖔᑦ ᑮᓇᐅᔭᓂᒃ.  
ᖃᐅᑕᒫᑦ ᐱᓇᓱᐊᕐᑕᐅᔪᖅ ᐱᓇᓱᐊᕐᕕᐅᑉ ᐅᑯᐊᖑᕗᑦ (ᑖᒃᑯᑑᔾᔭᕋᑎᒃ) ᐅᑯᓂᖓ:  

- ᓂᐅᕈᓯᕐᑏᑦ ᐊᑭᕐᓕᑕᐅᒋᐊᓖᑦ ᐊᑭᑐᔪᕐᒥᐅᖑᓂᕐᒧᑦ ᑐᑦᓯᕋᐅᑎᓕᐊᖑᒪᔪᑦ ᓈᒻᒪᓈᑦᓯᐊᕋᓗᐊᕐᒪᖔᑕᓗ 
ᑭᓯᑦᓯᒍᑎᑎᒍᑦ ᐊᓪᓚᒍᓰᑦ ᒪᓕᑦᑕᐅᓯᐊᕋᓗᐊᕐᒪᖔᑕ ᒪᓕᒉᓪᓗ ᒪᓕᑦᑕᐅᓯᐊᕋᓗᐊᕐᒪᖔᑕ 
ᐊᑭᓕᕐᑕᐅᓯᐊᕐᓂᐊᒪᑕ.  

- ᐱᓇᓱᐊᕐᓗᓂ ᐃᓗᓐᓀᓂᒃ ᐆᒪᔪᕐᓂᐊᓂᐅᑉ ᓴᐳᒻᒥᔭᐅᕕᖓᓅᓕᖓᓅᓕᖓᔪᑦ, ᐱᐊᕋᓕᕆᓂᕐᓅᓕᖓᔪᑦ, 
ᓄᓇᓖᑦ ᑲᕙᒫᐱᖏᓐᓅᓕᖓᔪᑦ ᓄᓇᒥᒃ ᑎᒍᒥᐊᕐᑏᑦ ᑐᓂᕐᕈᓯᐊᖏᑦ ᐊᑭᓖᓂᖏᓪᓗ.  

- ᐃᑉᐱᒋᔭᖃᑦᓯᐊᓗᓂ ᐊᑭᓕᕋᑦᓴᓕᐅᕐᓂᓕᒫᑦ ᐃᓚᐅᑎᓪᓗᒍ ᑰᑦᔪᐊᑉ ᒥᕝᕕᖓᑕ ᒥᑦᑕᕕᐅᓂᖓᓄᑦ ᒥᕝᕕᐅᓗ 
ᐃᓪᓗᑕᖓᑕ ᐊᑐᕐᑕᐅᒍᑎᖓᑕ ᐊᑭᖃᕐᓂᖓᓅᓕᖓᔪᑦ.  

- ᐊᐅᓚᑦᓯᓗᓂ ᐊᑦᑕᑐᒉᑦ ᑐᓂᕐᕈᓯᐊᓪᓗ ᐊᑭᓕᕐᑕᐅᒍᑏᑦ ᐊᑭᓖᒋᐊᓪᓚᒍᑏᓪᓗ ᓄᓇᓕᓕᒫᑎᒍᑦ 
ᓄᓇᓕᑎᒍᓪᓗ ᐱᕙᓪᓕᐊᑎᑦᓯᕕᐅᑉ ᐱᓇᓱᐊᕐᕕᖓᓂᒃ.  

- ᐊᑐᐃᓐᓇᕈᐃᓗᓂ ᐱᒋᐊᕆᖃᑦᑕᓗᓂᓗ ᑯᐯᒃᑯ ᑲᕙᒪᑐᖃᒃᑯᓗ ᑖᒃᓯᓕᕆᐅᑎᖏᓐᓂᒃ ᑐᓴᕐᑎᓯᐅᑎᓂᒃ.  
- ᐊᑐᐃᓐᓇᕈᐃᓗᓂ ᐃᕐᐸᑎᑦᓯᖃᑦᑕᓗᓂᓗ ᐱᓇᓱᐊᕈᓯᑕᒫᑦ, ᐃᓗᓐᓇᖏᓐᓄ ᐱᓇᓱᐊᕐᕕᐅᔪᐃᑦ 

ᑐᑭᒧᐊᕐᑎᓯᔨᖏᓐᓄ ᐊᐅᓚᑦᓯᔨᒻᒪᕆᓐᓄᓗ, ᑮᓇᐅᔦᑦ ᐊᑑᑎᓂᕆᓯᒪᓕᕐᑕᖏᓐᓂ ᑐᓴᕐᑎᓯᐅᑎᓂᒃ (BVR), 
- ᕿᒥᕐᕈᓂᒃ ᐱᓇᓱᒃᑏᑦ ᑫᕙᓪᓚᒍᓯᓕᐊᕕᓂᖏᓐᓂᒃ ᐱᔭᕇᕐᓯᒪᑦᓯᐊᕋᓗᐊᕐᒪᖔᑕᓗ ᑲᒪᒋᓗᒋᑦ, 

ᑕᒻᒪᓯᒪᔪᕐᓯᐅᑕᐅᒪᑎᓪᓗᒋᑦ ᐊᑭᓕᕐᑐᐃᓃᑦ ᐊᑭᓕᕐᑐᐃᔨᒧᑦ ᐁᑦᑑᑎᐅᓚᐅᕐᑎᓇᒋᑦ, ᐸᕐᓀᓂᖅ 
ᐁᑦᑐᐃᓂᓪᓗ ᑮᓇᐅᔭᓕᕆᔨᒧᑦ, ᕿᒥᕐᕈᓂ ᐊᖏᕐᓗᒋᓪᓗ ᐊᑭᓖᓃᑦ ᐊᑭᓕᕐᑕᐅᒋᐊᓕᓐᓄ ᐃᓚᐅᑎᓪᓗᒋᑦ 
ᑯᐯᒃᑯᑦ ᑲᕙᒪᑐᖃᒃᑯᓗ ᑕᒃᓯᓕᕆᓂᖏᑦ, ᑐᓂᔭᐅᒋᐊᓖᓪᓗ ᓄᕐᖃᖓᒍᑎᓅᓕᖓᔪᑦ ᐱᓇᓱᓐᓃᑦ ᓈᒻᒪᓯᑉᒪᑕ 
ᐋᓐᓂᒍᑎᓗ ᕿᑲᕐᓂᒨᓕᖓᔪᑦ, ᐊᐅᓚᓗᒋᓪᓗ ᐊᕐᕌᒍᑕᒫᑦ ᕿᑲᕐᓗᑎᒃ ᖃᖓᑦᑕᒍᓐᓇᐅᑏᑦ ᐊᑐᕐᑕᐅᓂᖏᑦ 
ᐊᑭᓕᕐᑕᐅᓂᖏᓪᓗ,  

- ᑭᐅᓗᒋᑦ ᐃᓗᓐᓇᑎᒃ ᑮᓇᐅᔭᕐᑑᑎᓕᒫᑦ ᑐᑦᓯᕋᐅᑏᑦ ᑲᑎᕕᒃ ᓄᓇᓕᓕᒫᑉ ᑲᕙᒪᖓᑕ 
ᐱᓇᓱᐊᕐᕕᖏᓐᓂᐅᒐᓗᐊᕐᐸᑕ ᓯᓚᑖᓂᓘᓐᓃᑦ ᐱᓯᒪᒐᓗᐊᕐᒪᑕ  

- ᐊᑐᐃᓐᓇᕈᕐᑎᓗᒋᑦ ᑕᒻᒪᓯᒪᔪᕐᓯᐅᑎᐅᒪᔪᑦ ᓇᐅᑦᓯᑎᑑᑎᕕᓃᑦ ᐃᑲᔪᕐᓗᒋᓪᓗ ᑕᒻᒪᓯᒪᔪᕐᓯᐅᑏᑦ 
ᐱᓇᓱᐊᓕᑐᐊᕐᐸᑕ ᐊᕐᕌᒍᑕᒫᕐᓯᐅᑏᑦ ᑕᒻᒪᓯᒪᔪᕐᓯᐅᓕᕐᐸᑕ ᑖᒃᑯᓇᓂ ᐊᔾᔨᒌᖕᖏᑐᓂ ᐱᓇᓱᐊᕐᕕᐅᔪᓂ 
ᐱᓇᓱᐊᕐᓂᐅᔪᓂᓪᓗ,  

- ᕿᒥᕐᕈᓂᖅ ᐱᓇᓱᐊᒍᓯᓂᒃ ᐊᓪᓚᕕᑦᓴᓂᒃ ᐊᑐᕈᓐᓀᒐᓱᐊᕈᓐᓇᕕᓕᒫᕐᓂᒧᑦ.  
 
 

• ᑮᓇᐅᔭᓕᕆᕕᐅᑉ ᐃᓂᕐᕋᑎᑕᐅᓂᖏᑦ  
 
ᑮᓇᐅᔭᓕᕆᕕᐅᓪᓗ ᑮᓇᐅᔭᓕᕆᓂᐅᓪᓗ ᐱᓇᓱᐊᕐᕕᖓᑕ ᐸᕐᓀᕗᖅ ᑲᑎᑎᑦᓯᒐᔭᕆᐊᖅ ᐊᒥᓱᐃᑦ 
ᑭᓯᑦᓯᒍᑎᓕᕆᐅᑏᑦ ᖃᕆᑕᐅᔭᑎᒍᑦ ᑖᒃᑯᓄᖓ NPS, SE, CP, IP ᑲᑎᕕᒃ ᓄᓇᓕᓕᒫᑉ ᑲᕙᒪᖓᓗ, 
ᐊᑕᐅᓯᖕᖑᑎᓗᒋᑦ.  ᐅᖄᖃᑎᒌᓐᓂᖅ ᑲᑎᒪᓃᓪᓗ ᐊᑑᑎᖃᑦᑕᓚᐅᕐᑐᑦ ᑭᓯᑦᓯᒍᑎᓕᕆᓂᕐᒧᑦ  
ᖃᕆᑕᐅᔭᕐᑖᕕᒋᓲᕗᓪᓗ ᑲᑎᑎᑦᓯᓂᖅ ᓂᕆᐅᒋᔭᐅᔪᖅ 2023-ᖑᕐᖃᒥᐅᓂᖓᓂ.  ᐱᑦᓯᐊᓂᕐᓴᐅᑎᑦᓯᓚᖓᔪᖅ 
ᐅᕙᑦᑎᓂᒃ ᐃᑭᓐᓂᓭᓪᓗ ᐅᑎᕐᑕᒍᑎᐅᒋᐊᑐᒍᓐᓀᒐᔭᕐᓱᑎᒃ ᐊᒥᓱᕕᓗᐊᕐᑎᓯᑦᑌᓕᒍᓐᓇᓯᓗᓂᓗ.  

 
• ᐊᑭᓕᕐᑐᐃᕕᒃ  
 
ᐊᑐᐃᓐᓇᕈᕐᑎᕆᓂᖅ ᐊᕐᕌᒎᑉ ᓄᖕᖑᐊᑕ ᓄᐊᓯᒪᔪᐃᑦ ᐊᒥᐊᒃᑰᔪᐃᓪᓗ ᐊᕐᕌᒍᓕᒫᒥ ᖃᖓᑦᑕᐅᑎᑖᑦᑕᕈᑏᑦ 
ᐱᒋᐊᕐᓯᒪᓕᕇᕐᑐᑦ.  ᑕᒪᓐᓇ ᐱᓇᓱᐊᕐᓂᖅ ᐱᑐᑦᓯᒪᓂᓕᒃ ᐊᕐᕌᒍᑕᒫᑦ ᑐᓂᔭᐅᒋᐊᖃᓲᖑᒻᒪᑕ ᓇᓗᓀᕐᓯᒪᑦᓯᐊᑐᑦ 
ᖃᑦᓯᓂᒃ ᐊᑐᕐᓯᒪᒻᒪᖔᑕ ᖃᖓᑦᑕᐅᑎᓂᒃ ᑖᒃᓯᓕᕆᐅᑏᑦ ᐱᔾᔪᑎᒋᑦᓱᒋᑦ.  
 

• ᐱᓇᓱᒃᑏᑦ  
 
ᐊᒥᓱᐃᑦ ᐃᓐᓄᓯᒪᕋᑕᖕᖏᑐᐃᑦ ᐱᓇᓱᕝᕕᑎᓐᓂ ᐊᔪᐃᓐᓇᒪᕆᖃᑦᑕᕋᓗᐊᕐᓱᑕ.  ᐃᓐᓄᓯᒪᖃᑦᑕᖏᓚᕿᐅᑎᖓᑕ 
ᐃᓚᖓ ᐱᓇᓱᒋᐊᕐᑐᖃᑦᑕᖏᓐᓂᑯᖏᓐᓄᑦ ᐱᓇᓱᒋᐊᖃᕋᓗᐊᕐᓱᑎᒃ ᐱᓀᓗᑦᓰᓯᒪᖃᑦᑕᑐᖅ 
ᐱᔭᕇᕐᓯᒪᒋᐊᓕᒐᓗᐊᓂᒃ ᑭᖑᓯᒍᑎᐅᓚᕿᖃᑦᑕᑐᑦ ᐱᔭᑦᓭᑦ, ᑌᒫᑕᒐ ᐱᓇᓱᕝᕕᕗᑦ ᓯᓚᑎᑦᑎᓂᒃ 
ᐱᓇᓱᐊᕐᑎᓯᖃᑦᑕᓕᕐᑐᖅ ᑭᓯᑦᓯᒍᑎᓕᕆᔭᐅᒋᐊᓕᓐᓂᒃ ᐃᓂᕐᕋᓯᐊᖁᔨᒧᑦ ᑲᔪᓯᑦᓯᐊᕆᐊᓕᓐᓂᒃ.  

ᑮᓇᐅᔭᓕᕆᕕᒃ 
 ᔭᖀᓐ ᓄᔦᒻ cnoujeim@krg.ca   ᑮᓇᐅᔭᓕᕆᔨᒃ   2270 
 ᐃᓐᓄᓯᒪᖕᖏᑐᖅ ---------------------               ᑮᓇᐅᔭᓕᕆᔨᐅᑉ ᐃᑲᔪᕐᑎᖓ    2207             
 ᔮᓇᔅ ᐅᕝᕙᐅᑦ  joovout@krg.ca    ᑮᓇᐅᔭᓕᕆᓂᕐᒥ ᓇᐅᑦᓯᑐᕐᑎᒃ   2234 
 ᐃᓐᓄᓯᒪᖕᖏᑐᖅ -------------------       ᑮᓇᐅᔭᓕᕆᓂᕐᒥ ᐊᔪᖀᒋᐊᕐᑎᒃ 
 ᕃᑦᓱ ᑯᐊᑕ rgordon@krg.ca   ᐊᑭᑐᓂᕐᒥᐅᖑᓂᕐᒧᑦ ᑐᑭᒧᐊᕐᑎᓯᔨᒃ 

 2407 
 

 ᑮᓇᐅᔭᓕᕆᕕᒃ   
 ᔫᓕ ᕕᓪᓇᕝ   jvilleneuve@krg.ca    ᑮᓇᐅᔭᓕᕆᕕᐅᑉ ᑐᑭᒧᐊᕐᑎᓯᔨᖓ 2365 
 ᓯᑎᕙ ᐱᓕᐊ  sblair@krg.ca       ᐃᑲᔪᕐᑎ ᑐᑭᒧᐊᕐᑎᓯᔨᐅᑉ  2341 
 ᐹᓖᓐ ᓵᓐᑕ psaunders@krg.ca    ᑭᓯᑕᐅᒪᔪᓕᕆᓂᕐᒧᑦ ᐊᐅᓚᑦᓯᔨᒃ  2243 
 ᐋᓕᒃ ᑯᓪᓈᔅ aclunas@krg.ca     ᑭᓯᑕᐅᒪᔪᑦ ᐊᑭᓕᕐᑐᐃᔨ ᐊᐅᓚᑦᓯᔨᒃ 

2249 
 ᖃᓇ ᑯᐊᑕ  hgordon@krg.ca    ᑭᓯᑕᐅᒪᔪᓕᕆᓂᕐᒥᒃ ᐃᑉᐱᒍᓱᒃᑎᒃ 2389 
 ᐃᒥᓪ ᑳᖕᓂ egagne@krg.ca    ᑭᓯᑕᐅᒪᔪᓕᕆᔨᒃ   2326 
 ᑳᓱᕌᓐ ᒍᐊᓪᔅ cwalsh@kgr.ca     ᑭᓯᑕᐅᒪᔪᓕᕆᔨᒃ   2257 
 ᐃᓐᓄᓯᒪᖕᖏᑐᖅ --------------------        ᑭᓯᑕᐅᒪᔪᓕᕆᔨᒃ   
 ᕕᒃᑐ ᒥᐊᓱ vmesher@krg.ca    ᑭᓯᑕᐅᒪᔪᓕᕆᔨᒃ   2323 
 ᐋᓂ ᑯᐊᑕᓐ agordon@krg.ca    ᑭᓯᑕᐅᒪᔪᓕᕆᔨᒃ   2283 
 ᔩᓇ ᑯᐊᑕ ggordon@krg.ca    ᑭᓯᑦᓯᒍᑎᓅᓕᖓᔪᓄ ᐊᓪᓚᑎᒃ 2415 
 ᒥᐊᔨ ᒍᐊᑦ msnowball@krg.ca    ᑭᓯᑦᓯᒍᑎᓅᓕᖓᔪᓄ ᐊᓪᓚᑎᒃ 2222 
 ᓕᓯ ᓴᑭᐊᒐᒃ lsakiagak@krg.ca           ᑭᓯᑦᓯᒍᑎᓅᓕᖓᔪᓄ ᐊᓪᓚᑎᒃ 2261 
 ᓯᐊᓯ ᔪᖄᓇᓯ ᕿᑲᕐᑐᖅ              ᑭᓯᑦᓯᒍᑎᓅᓕᖓᔪᓄ ᐊᓪᓚᑎᒃ 2269 
 ᐃᓐᓄᓯᒪᖕᖏᑐᖅ ---------------------            ᑭᓯᑦᓯᒍᑎᓅᓕᖓᔪᓄ ᐊᓪᓚᑎᒃ 
 ᐃᓐᓄᓯᒪᖕᖏᑐᖅ ---------------------            ᑭᓯᑦᓯᒍᑎᓅᓕᖓᔪᓄ ᐊᓪᓚᑎᒃ 
 ᐆᑦᑐᕿ ᑕᕐᕿᐊᐱᒃutukkiapik@krg.ca             ᑭᓯᑦᓯᒍᑎᓅᓕᖓᔪᓄ ᐊᓪᓚᑎᒃ 2253 
 ᓯᐊᓕ ᔮᕋ syarar@krg.ca             ᑭᓯᑦᓯᒍᑎᓅᓕᖓᔪᓄ ᐊᓪᓚᑎᒃ 2374 
 ᒥᐊᔨ ᐋᓇᓈᒃ  mannanack@krg.ca     ᑭᓯᑦᓯᒍᑎᓅᓕᖓᔪᓄ ᐊᓪᓚᑎᒃ 2285 
 ᐄᒪᓕ ᑲᑦᓚᒃ ekudluk@krg.ca   ᑭᓯᑦᓯᒍᑎᓅᓕᖓᔪᓄ ᐊᓪᓚᑎᒃ 2237 
 ᐃᓐᓄᓯᒪᖕᖏᑐᖅ --------------------                ᐊᓪᓚᑎᒃ ᐱᓪᓗᑯᒋᐊᓕᑎᒍᑦ  
 ᑐᓵᔨᐊᐱᒃ ᐃᒻᐴ ᕿᑲᕐᑐᖅ                    ᐊᓪᓚᑎᒃ ᐱᓪᓗᑯᒋᐊᓕᑎᒍᑦ  2221 

